
Hail, Seinan

Seinan, our bastion of faith, Ah, Seinan, school of wisdom,
Vivid dream of a bygone year, Whose fair halls ring with laughter,
Crown’d with honor love and truth,  Glow with knowledge and freedom),
‘Be true to Christ’ is our prayer. Symbols of Divine favor !

Hail to our Alma Mater ! Behold ' her banners fly high,

Gleams for her sons and daughters United to live or to die,
With' God’s love, resplendent. Her emblems e’er to keep pure.

INTROITUS ET KYRIE

Requiem aeternam dona eis, Domine,
et lux perpetua luceat eis!

Te decet hymnus, Deus in Sion,

et tibi reddetur votum in Jerusalem;
exaudi orationem mean;

ad te omnis caro veniet.

Requiem aeternam dona eis, Domine!
et lux perpetua luceat eis!

Kyrie eleison, Christe eleison.
Kyrie eleison.

DIES IRAE

Dies irae, dies illa

solvet saeclum in favilla, teste David cum Sibylla;
quantus tremor est futurus, quando judex est
venturus, cuncta stricte discussurus.

Tuba mirum spargens sonum per sepulcra
regionum, coget omnes ante thronum.

Mors stupebit et natura, cum resurget creatura,
judicanti responsura;

liber scriptus proferetur, in quo totum continetur,
unde mundus judicetur.

Judex ergo cum sedebit,

quidquid latet apparebit,

nil inultum remanebit;

quid sum miser tunc dicturus?

quem patronum rogaturus, cum vix justus sit
securus?

Rex tremendae majestatis, qui salvandos salvas
gratis, salva me, fons pletatis,

Recordare Jesu pie,
quod sum causa tuae viae,
ne me perdas illa die.

Quaerens me sedisti lassus,

redemisti crucem passus;

tantus labor non sit cassus.

Juste judex ultionis,

donum fac remissionis ante diem rationis.

Ingemisco tanquam reus, culpa rubet vultus meus,
supplicanti parce, Deus.

Qui Mariam absolvisti, et latronem exaudisti,
mihi quoque spem dedisti;

Preces meae non sunt dignae,

sed tu bonus fac benigne,

ne perenni cremer igne;

inter oves locum praesta

et ab hoedis me sequestra, statuens in parte dextra.

Confutatis maledictis, flammis acribus addictis,
Voca me cum benedictis;

oro supplex et acclinis, cor contritum quasi cinis,
gere curam mei finis.

Lacrimosa dies illa, qua resurget ex favilla
judicandus homo reus;

huic ergo parce, Deus.

Pie Jesu, Domine,

dona eis requiem. Amen.

